
Shrikrishnachaitanyachandra Sahasranama Stotram

ஶ்ரீக்ரு’ஷ்ணசைதந்யசந்த்³ரஸஹஸ்ரநாமஸ்தோத்ரம் 3

க்ரு’ஷ்ணவர்ணம் த்விஷாக்ரு’ஷ்ணம் ஸாங்கோ³பாங்கா³ஸ்த்ரபார்ஷத³ம் ।
யஜ்ஞை:ஸங்கீர்தநப்ராயைர்யஜந்தி ஹி ஸுமேத⁴ஸ:॥ 1॥
தம் நத்வா க்ரு’ஷ்ணசைதந்யம் ஸாங்கோ³பாங்க³ம் ஜக³த்³கு³ரும் ।
தி³வ்யநாம்நாம் ஸஹஸ்ரேண ஸம்ஸ்தௌமி பரமேஶ்வரம் ॥ 2॥

ஐஶ்வர்யநாமாநி ।
ஷடை³ஶ்வர்யோ ப்³ரஹ்மகாந்தி: புருஷாம்ஶீ ஸ்வயம்ஹரி: ।
ஸச்சிதா³நந்த³ஶக்திஶ்ச ஸச்சிதா³நந்த³விக்³ரஹ:॥ 3॥
ஸர்வக:³ஸர்வவித்³யோகீ³ மஹாஜ்ஞாநீ மஹாவிபு: ⁴ ।
ஸர்வோத்தம:ஸர்வக³த:ஸர்வபூ⁴தகு³ஹாஶய:॥ 4॥
ஸர்வாத்மா ஸர்வஸாக்ஷீ ச ஸர்வதே³வநமஸ்க்ரு’த: ।
ஸம்ஸாராஶ்வத்த²பீ³ஜஞ்சாஶ்வத்த²மூலநிக்ரு’ந்தக:॥ 5॥
புராணபுருஷோऽவ்யக்த:ஸதா³க்²ய:ஸத³ஸத்பர: ।
ஶுத்³த: ⁴ ப்ரணவவாச்யஶ்ச க்ஷராக்ஷரபரோ வர:॥ 6॥
அக்ஷரோ நிர்விகாரஶ்ச நிரீஹோ நிருபாதி⁴க: ।
நிரஞ்ஜநோ நித்யநித்ய:ஸர்வகல்யாணவிக்³ரஹ:॥ 7॥
ப⁴க³வாந் ப⁴க³ஹா ப⁴ர்கோ³ ப⁴வத்ராதாऽகி²லேஶ்வர:॥
ஶிவ: ஶிவப்ரதோ³ விஷ்ணு: ப்ரப⁴விஷ்ணுரநாமய:॥ 8॥
முகுந்தோ³முக்திபீ³ஜஞ்ச முக்தோ முக்திபதிர்ஹரி: ।
ஸஹஸ்ராக்²ய:ஸஹஸ்ராக்ஷோ ப³ஹுபாணி:ஸஹஸ்ரபாத் ॥ 9॥
ஸஹஸ்ரஶீர்ஷா ஸாஹஸ்ரஜந்மத்⁴ரு’க் ஸர்வதோமுக:² ।
த்ரய்யாத்மா த்ரய்யந்தவேத்³யஸ்த்ரித³ஶாதி³ஸ்த்ரிகே²ஶ்வர:॥ 10॥

ஜிதாரிஶ்ச ஜிதக்ரோத: ⁴ ஶத்ருஹா ஶத்ருதாபந: ।
வைகுண்ட²நாதோ² லோகேஶோ ப⁴க்தாபி⁴மதரூபத்⁴ரு’க் ॥ 11॥
நாராயணோ நரஸக:² ஶாஸ்தா பு⁴வநபாலந: ।
நிராஶ்ரயோ நிராதா⁴ர:ஸர்வாதா⁴ரோ ஜக³த்பதி:॥ 12॥
கூடஸ்தோ²ऽகூடத³ர்ஶீ ச மாயேஶோ மாயிநாம்வர: ।
வரேண்யோ வரதோ³ வர்யோ வரிஷ்டோ² ப⁴யநாஶந:॥ 13॥
ஸர்வநாமா ஸர்வரூபோ நாமரூபாதி³காரணம் ।
ஹிரண்யகேஶோ ருக்மாங்கோ³ ருக்மமாலீ ஹிரண்மய:॥ 14॥
உத்த்ரிபாதே³கபாதே³கரூபஶ்ச ப³ஹுரூபக: ।
அஶரீர: ஶரீரீ ச அக்³ராஹ்ய: ஶாஶ்வத:ஸ்வயம் ॥ 15॥
வைப⁴வ: ப்ராப⁴வோம்ஶீ ச விலாஸீ ஸ்வப்ரகாஶக: ।
ப்ரகாஶீ ச ததே³காத்மரூபீ ஸ்வாம்ஶ்யபராஜித:॥ 16॥
ஜ்ஞாநாஸாத்⁴யோ ப⁴க்திஸாத்⁴யோ யோகா³ஸாத்⁴யோ நராக்ரு’தி: ।
பி⁴ந்நோऽபி⁴ந்நஶ்ச ஸந்மாத்ரம் மது⁴ரோ மது⁴ராஶ்ரய:॥ 17॥
த்ரிமூர்திஶ்ச சதுர்மூர்திஶ்சதுர்வர்ணசதுர்க³தி: ।
அகாரண: காரணஞ்ச ஸர்வகாரணகாரணம் ॥ 18॥
அத்³வைதோऽத்³வைதரூபஶ்ச ஸ்ரு’ஷ்டிஸ்தி²திலயேஶ்வர: ।
சித்³விபூ⁴திர்மஹாயோகீ³ ப⁴க்தாராத்⁴ய: பராஶ்ரய:॥ 19॥
ஸர்வாராத்⁴ய: பராராத்⁴யோऽநாராத்⁴யோ விஶ்வபா⁴வந: ।
பரவ்யோமோர்த்⁴வநிலய: க்ரு’பாலுகு³ருர்விக்³ரஹ:॥ 20॥
ஸ்ரஷ்டா பாதா ச ஸம்ஹர்தாऽநந்தஶ்ரீ: புருஷோத்தம: ।
அத்யாசார்ய: புண்யலீலோ நிகு³ண:ஸகு³ண:ஸ்வராட் ॥ 21॥
சதுர்விம்ஶதிமூர்திஶ்ச த³ஶமூர்திரநந்தக: ।
அகால: காலகாலஶ்ச ச²ந்நோऽச்ச²ந்நோ விபூ⁴திப:॥ 22॥
அநாதி³ராதி:³ க்ஷேத்ரஜ்ஞோ ஹ்யமாயீ மாயிநாம் ப்ரிய: ।
ஶ்ரோதவ்ய: பரமாத்மாம்ஶீ த்ர்யந்தர்யாமீ மஹாப்ரபு: ⁴ ॥ 23॥
ப்³ரஹ்மாபோ⁴ ப்³ரஹ்மகிரணோ ப்³ரஹ்மயோநிஸ்ததா³ஶ்ரய: ।
சதுஶ்சது:கலாபாத:³ஸர்வாஸ்பத³பதோ³ க³தி:॥ 24॥

ஸர்வாவதாரீ ஸர்வஶ்ரீ:ஸர்வதி³வ்யவிபூ⁴தித்⁴ரு’க் ।
கு³ணஸங்கீ³கு³ணாதீதோ க³ம்யோऽக³ம்யோ மஹாமநா:॥ 25॥
இத்யைஶ்வர்யநாமாநி ।

ஆதி³லீலாநாமாநி ।
பா³லலீலாத⁴ரவரோ த்³வ்யேகமூர்திகு³ணாஶ்ரய: ।
ஶசீக³ர்போ⁴த³தி⁴ஶய:ஸ்வயமாவி:கலேவர:॥ 26॥
ப்³ரஜேந்த்³ரநந்த³ந:ஶ்ரீமாந் ராதி⁴காப்ராணவல்லப: ⁴ ।
த்³வாபரோடு³பதி: க்ரு’ஷ்ணோ மாது⁴ர்யரஸநாயக:॥ 27॥
அந்த: க்ரு’ஷ்ணோ ப³ஹிர்கௌ³ஔர: கலித்ராதா ஶுபா⁴ஶ்ரய: ।
அத்³வைதாமந்த்ரிதோऽத்³வைதாநீதோऽத்³வைதப்ரியப்ரபு: ⁴ ॥ 2॥
ஜக³ந்நாதா²த்மஜோ ப்³ரஹ்மஸுதோ ப்³ரஹ்மகுலாம்பு³ஜ: ।
ஶசீஸூநு: ஶசீநந்தி:³ ஶசீக³ர்போ⁴த³ஜ: பர:॥ 29॥
நவத்³வீபோத³ய: பூர்ணோத³யஶ்சந்த்³ரக்³ரஹோத³ய: ।
ப்ராக்³வஸந்தோத³ய: பா²ல்கு³ந்யுத³யோ மங்க³ளோத³ய:॥ 30॥
நாமஸங்கீர்தநப்ரீதிர்நாமஸங்கீர்தநோத³ய:
கௌ³ட³சந்த்³ரோ கௌ³ட³நாதோ² கௌ³ரோ கோ³த்³ருமசந்த்³ரமா:॥ 31॥
சைதந்ய: க்ரு’ஷ்ணசைதந்ய:ஸ்வயங்க்ரு’ஷ்ணோ ரஸாத்மக: ।
த்ரிஸுகா²ஸ்வாத³கோ ராதா⁴பா⁴வோ ராதா⁴த்³யுதிக்³ரஹ:॥ 32॥
ஸாங்கோ³பாங்கா³வதீர்ணஶ்ச த்ரிஸ்ரோதஸ்தீரஸம்ப⁴வ: ।
கலிஸந்த்⁴யாவதாரஶ்ச த்ரியுக³ஸ்த்ரிதி³வேஶ்வர:॥ 33॥
விஶ்வரூபாநுஜ: ஶாந்த: ஶுப⁴ர்க்ஷக்³ரஹதாரக: ।
ஶுபா⁴ங்கிதபதா³ம்போ⁴ஜ: ஶுபா⁴ங்கிதகராம்பு³ஜ:॥ 34॥
த்³வாத்ரிஶல்லக்ஷணோபேதோ மஹாபுருஷலக்ஷண: ।
ஆஜாநுலம்பி³தபு⁴ஜோऽந்தர்பு⁴ஜ: ஶுப⁴விக்³ரஹ:॥ 35॥
விஶ்வம்ப⁴ர:ஸுதி³வ்யஶ்ரீர்நாமக்ரந்த³நஸம்வர: ।
த்யக்தம்ரு’த்ஸ்தந்யபாயீ ச மாத்ரு’பித்ரு’ஸுக²ப்ரத:³॥ 36॥

அதித்²யந்நத்ரிபோ⁴ஜீ ச அதிதி²த்ராணகாரக: ।
கந்யாநைவேத்³யபோ⁴க்தா ச கந்யாபீ⁴ஷ்டவரப்ரத:³॥ 37॥
சபலஶ்ச ச²லக்³ராஹீ சாபல்யஸுக²தா³யக: ।
லக்ஷ்மீஸந்த³ர்ஶநாஹ்லாதோ³லக்ஷ்மீஸ்ரக்சந்த³நார்சித:॥ 38॥
மாத்ரு’ஜ்ஞாநப்ரதா³தா ச மாத்ராஜ்ஞாப்ரதிபாலக: ।
தி³வ்யலோகாக³மக்³ரு’ஹ: ஶூந்யபாந்நூபுரத்⁴வநி:॥ 39॥
ஆஶ்சர்யபா³ல்யலீலஶ்ச அத்³பு⁴தப்ரியத³ர்ஶந: ।
பா³லகாநந்த³தா³தா ச பா³லகப்ராணவல்லப: ⁴ ॥ 40॥
பித்ரு’வாக்யாநுவர்தீ ச மாத்ரு’வாக்யாநுவர்த்யபி ।
ஸர்வாநந்த³நந்ரு’த்யஶ்ச க்ரு’ஷ்ணலீலாऽநுகாரக:॥ 41॥
க்ரு’ஷ்ணவத்³பா³ல்யலீலஶ்ச க்³ரு’ஹபா⁴ண்டா³தி³பே⁴த³க: ।
வித்³யாப்⁴யாஸரதோऽத்⁴யேதா பாட²த³க்ஷ:ஸுபாட²க:॥ 42॥
அந்தேவாஸ்யப்ரணீர்க³ங்கா³தா³ஸஶிஷ்ய: கவி:ஸுதீ: ⁴ ।
பித்ரு’ஸந்தோஷக: பித்ரு’ப⁴க் மஹாயஶா:॥ 43॥
பித்ரு’யஜ்ஞவிதே⁴யாத்மா தா⁴ர்மிக: பித்ரு’யஜ்ஞக்ரு’த் ।
புண்யவாந் புண்யகீர்திஶ்ச புண்யஶ்லோக:ஸுபுண்யத:³॥ 44॥
உத்³வாஹாஸக்தசித்தஶ்ச கா³ர்ஹஸ்த்²யத⁴ர்மவாஸந: ।
ஶ்ரீபதிர்மாத⁴வோ லக்ஷ்மீபதி:ஶ்ரீருக்மிணீபதி:॥ 45॥
ஶ்ரீத⁴ர:ஶ்ரீநிவாஸஶ்ச ஶ்ரீநாதோ² ஜாநகீபதி: ।
கிஶோரோ ரஸராஜஶ்ச மத³நோஜ்ஜ்வலவிக்³ரஹ:॥ 46॥
மநோஹராங்க³ப்ரத்யங்க³ஸ்தப்தகாஞ்சநவிக்³ரஹ: ।
கோடிஸூர்யப்ரப: ⁴ கோடிம்ரு’கா³ங்கஸ்நிக்³த⁴ஶீதல:॥ 47॥
கோடிகந்த³ர்பலாவண்ய: கோடிகீ³ஷ்பதிபா⁴ஷண: ।
வித்³வத்ப்ரியோ வாவதூ³க:ஸத்யவாதீ³ஜிதேந்த்³ரிய:॥ 48॥
விபஶ்விச்சா²ப்³தி³கோ வித்³வாந் ஸர்வஶாஸ்த்ரவிஶாரத:³ ।
அத்⁴யாபகோ மஹாமாந்யோ ப³ஹுஶிஷ்யஸமந்வித:॥ 49॥
ஸத்³வ்யாக்²யாகாரகோ வாதீ³ வாதி³ஜித்³ விநயீ பு³த: ⁴ ।
ஜலகேலிரத: க்ரு’ஷ்ணஜலகேல்யநுகாரக:॥ 50॥

தபநத்³வைத⁴ஸஞ்ச்சே²த்தா ஸாத்⁴யஸாத⁴நபோ³த⁴த:³ ।
வங்கா³டநோ வங்க³ஹித: வங்கே³ நாமப்ரசாரக:॥ 51॥
வங்கோ³த்³த⁴ர்தா வங்க³கு³ருர்வங்கா³மங்க³ளநாஶந: ।
கௌ³டா³நந்தோ³ கௌ³ட³ ப³ந்து⁴ர்கௌ³ட³வாஸிஜநப்ரிய:॥ 52॥
விஷ்ணுப்ரியாபதீ ராதா⁴பதிர்தி³க்³விஜயீஸ்தத: ।
ஜிதஸந்மாநதோ³ தி³க்³விஜயீப³ந்த⁴நக²ண்ட³ந:॥ 53॥
யுவா யௌவநகர்மா ச தி³வ்யஸ்ரகசந்த³நோஜ்ஜ்வல: ।
தி³வ்யவாஸோ தி³வ்யமூர்திர்தி³வ்யஸத்³ரத்நபூ⁴ஷண:॥ 54॥
கோடிகந்த³ர்பஸௌந்த³ர்ய: கோடிசந்த்³ரநிபா⁴நந: ।
கோடிவாக்³தே³வதாவாணி: கோடிதே³வேஜ்யபு³த்³தி⁴மாந் ॥ 55॥
பண்டி³தாத்⁴யாபகோ மாநீ யத்தோ யௌவநவேஶத்⁴ரு’க் ।
நாரிக³ணமநஶ்சந்த்³ரோ பா⁴வாநில ருஜாத⁴ர:॥ 56॥
ப்ரேமத:³ ப்ரேமமத்தஶ்ச க³யாக:³ பித்ரு’கர்மக்ரு’த் ।
ஈஶ்வரப்ரியஶிஷ்யஶ்ச தீ³க்ஷித: ப்ரேமவிஹ்வல:॥ 57॥
ஜநநீப்ரேமதா³தா ச ஜநநீப்ரேமவர்த⁴ந: ।
அத்³வைதாசார்யமிலிதோऽத்³வைதவிஶ்வாத்மத³ர்ஶக:॥ 58॥
ஶ்ரீஶ்ரீவாஸாபி⁴ஷிக்தஶ்ச மஹைஶ்வர்யப்ரகாஶக: ।
ஸ்வரூபமிலிதோ நித்யாநந்த³ஷட்³பு⁴ஜத³ர்ஶக:॥ 59॥
ஶங்க²சக்ரக³தா³பத்³மஶார்ங்க³வேணுத⁴ரோऽப⁴ய:
த்³விசக்ரவேணுஹஸ்தஶ்ச ஸுதி³வ்யைஶ்வர்யவிக்³ரஹ:॥ 60॥
முரலீவாத³நோ வம்ஶீவத³நோ முரலீத⁴ர: ।
ஷட்³பு⁴ஜஶ்ச ப³ஹுபு⁴ஜோ த்³விபு⁴ஜஶ்ச சதுர்பு⁴ஜ:॥ 61॥
ஶ்யாமல: ஶ்யாமலாங்க³ஶ்ச ஶ்யாமஶ்ரீ: ஶ்யாமஸுந்த³ர: ।
வரபீதாம்ப³ரத⁴ரோ ப³லக்ரு’ஷ்ணத்³விமூர்தித்⁴ரு’க் ॥ 62॥
அம்பா³ஷ்டத்³விமூர்திஶ்ச மது⁴ரப்ரியவிக்³ரஹ: ।
பாஷண்ட³யுக³ளத்ராதா பாஷண்ட³யுக³ளாக⁴ஹ்ரு’த் ॥ 63॥
ஆஸப்தயாமபா⁴வஸ்த²ஆவேஶாம்பு³தி⁴ஸம்ஸ்தி²த: ।

வராஹபா⁴வாவேஶஶ்ச முராரிஸ்கந்த⁴நர்தக:॥ 64॥
ஶுக்லாம்ப³ராத்தண்டு³லபு⁴ங் நாமஶ்லோகஸத³ர்த²க்ரு’த் ।
வைஷ்ணவாசாரஸந்துஷ்ட:ஸ்வபத்³யாசாரஶிக்ஷக:॥ 65॥
ஶ்ரீவாஸாங்க³நவர்ஷைகராத்ரிகீர்தநகாரக: ।
நாமவிக்⁴நஶமோபாயோ கு³ப்தகீர்தநகாரக:॥ 66॥
து³ஷ்டகோ³பாலசாபாலக்ரு’மிகுஷ்ட²விதா⁴யக: ।
வ்யாதி⁴பீடி³தகோ³பாலசாபாலத்³விஜஸம்ஸ்துத:॥ 67॥
து³ஷ்டகோ³பாலசாபாலாபராதா⁴த்யந்தஶேஷக்ரு’த் ।
முகுந்த³த³த்தத³ண்டா³நுக்³ரஹோத்³வைதார்யப⁴க்திக்ரு’த் ॥ 68॥
ப⁴க்த்யத்³வைதாதுஷ்டிதோ³ऽவஜ்ஞாநாத்³வைதப்ரஸாத³க்ரு’த் ।
ஶ்ரீத⁴ராயஸபாத்ரஸ்த²ஜலபாநபராயண:॥ 69॥
ப⁴க்தேஷ்டவரதா³தா ச ஹரிதா³ஸப்ரஸாத³க: ।
ஆசார்யஸம்முகா²ம்பா³பராத⁴ஸம்பரிக²ண்ட³க:॥ 70॥
நாமார்த²வாதி³ஸந்த்யாகி³ நாமமாஹாத்ம்யவர்ணக: ।
ப⁴க்தேஷு நாமமாஹாத்ம்யஶ்ராவகோ ப⁴க்ததோஷக:॥ 71॥
கு³ப்தபா⁴லே ராமதா³ஸாபி⁴தா⁴நலிபிகாரக: ।
ஸத்³யஶ்ச தோத்பாத³கஶ்ச ஸக³ணாந்ரப²லாஶந:॥ 72॥
நித்யசூதோத்ஸவ மேக⁴விக்⁴நநிவாரக: ।
கு³ப்தலோலோ நைகலீலோ ப⁴க்தே லீலாப்ரத³ர்ஶக:॥ 73॥
ஸஹஸ்ரநாமஸம்ஶ்ரோதா ந்ரு’ஸிம்ஹாவேஶவிக்³ரஹ: ।
தேஜோமயஶ்சண்ட³மூர்திர்ஜநத்³ராவணரூபத்⁴ரு’க் ॥ 74॥
ஶிவஸங்கீ³தஸம்ஶ்ரோதா ஶிவாவேஶீஶபா⁴வவ்ரு’க் ।
ஶைவஸ்கந்த⁴நடோ பி⁴க்ஷுநர்தகப்ரேமவர்த⁴க:॥ 75॥
ஜிஜ்ஞாஸுர்க³ணகப்ரஷ்டா ஜ்யோதிர்வித்³க³ணிதாக³த: ।
ஜ்யோதிர்வித்³த்⁴யாநகோ³ ஜ்யோதிர்வேத்த்ரு’விஸ்மயகாரக:॥ 76॥
ஜ்யோதிர்விது³க்தியாதா²த்ம்ய: பரிபூர்ணோ மஹாவிபு: ⁴ ।
ஸர்வைஶ்வர்யமயோ நித்யாநந்த³ரூபோ மஹாஶ்ரய:॥ 77॥

கலித்³வாபரேகரூபோ து³ர்விஜ்ஞேயஶ்ச ஸர்வவித் ।
பரதத்த்வம் பரப்³ரஹ்ம பரேஶ: பரமேஶ்வர:॥ 78॥
ஸுநர்மா பூர்வவக்தா ச கோ³பஜாதிஶ்ச கோ³பஜ: ।
கோ³சாரகோ க³வாம்ஸேவீ பூர்வபுண்யப²லாக்³ர்யஜ:॥ 79॥
ஜ்யோதிர்வித் த்ராணகர்தா ச ப³லாவேஶீ ப³லாநுக்ரு’த் ।
மத்⁴வோப்ஸுர்மது⁴பாநேப்ஸுர்மத்⁴வாநயநஶாஸந:॥ 80॥
பாத்ரஸ்த²க³ங்கா³ம்பு³பாயீ பாநவிஹ்வலந்ரு’த்யக்ரு’த் ।
யமுநாகர்ஷகாரீச மத³மத்தஸ்க²லத்³க³தி:॥ 81॥
ஸுவர்ணலாங்க³லத⁴ர:ஸாக்ஷாச்ச்²ரீராமவிக்³ரஹ: ।
ஸக³ணாநந்த³ந்ரு’த்யஶ்ச ஆசதுர்யாமநர்தக:॥ 82॥
ஹரிஸங்கீர்தநாதே³ஶோ க்³ராமஸங்கீர்தநோத்ஸுக: ।
துருஷ்கத³ண்ட³தோ³ ம்லேச்சா²த்⁴யக்ஷவிக்⁴நவிநாஶக:॥ 83॥
ம்லேச்சா²நுக்³ரஹகர்தா ச ம்லேச்ச²ஶாஸ்த்ரப்ரதூ³ஷக: ।
கோ³ஹிதோ கோ³பதிர்கோ³ப்⁴ரு’த்³ கோ³விந்தோ³ கோ³ஹிதே ரத:॥ 84॥
ம்லேச்ச²ப்ரஸாத³கோ நாமகீர்தநப்ரதிப³ந்த⁴ஹா ।
ஶ்ரீவாஸவத்ஸல: ப்ரேம்ணா புத்ரஶோகாபநோத³ந:॥ 85॥
ஶ்ரீவாஸாநந்த³நோ ப⁴க்தவரதோ³ ப⁴க்ததோஷண: ।
ஸ்வபு⁴க்தோச்சி²ஷ்டதோ³ நாராயணீஸம்மாநகாரக:॥ 86॥
ஶ்ரீவாஸஸீவகப்ரீத:ஸீவகஸ்வாத்மத³ர்ஶக: ।
ப்ரேமப⁴க்தக³ணாஸங்கீ³ ப்ரேமாவேஶீ ப்ரியஶ்ரவா:॥ 37॥
கோ³பீபா⁴வாநுராகீ³ ச கோ³பீநாமபராயண: ।
ஆக³ஸ்க்ரு’த்த்ராணஹ்ரு’த³ய:ஸம்ந்யாஸகரணோத்ஸுக:॥ 88॥
ந்யாஸிபி⁴க்ஷாப்ரதா³தா ச த்ரிஸங்கீ³ புரதீர்த²க:³ ।
பா⁴ரதீக்ரு’தஸம்ந்யாஸஸ்த்ராத்ரு’ஸந்ந்யாஸரூபத்⁴ரு’க் ॥ 89॥
த³ண்டீ³ த³ண்ட³த⁴ரோ ந்யாஸீ ஸம்ந்யாஸீ ச த்ரித³ண்ட³த்⁴ரு’க் ।
ஸம்ந்யாஸக்ரு’ச்ச²ம: ஶாந்தோ நிஷ்டா² ஶாந்தி: பராயணம் ॥ 90॥
ஶுபா⁴ங்க:³ ஶாந்தித:³ பூஜ்யோ ப்³ரஹ்மஸம்மாநதா³யக: ।
க்ரு’தாகோ³ப்³ராஹ்மணத்ராதா ஸம்ந்யாஸிஜ்ஞாநதா³யக:॥ 91॥

துர்யாஶ்ரம்யாஶ்ரமாதீதோ வித்³வத்³ப்³ரஹ்மநமஸ்க்ரு’த: ।
ந்யாஸிசூடா³மணிர்ந்யாஸிஹரிப⁴க்திப்ரதா³யக:॥ 92॥
அத்³வைதத்⁴வாந்தவித்⁴வம்ஸீ ப⁴க்திபங்கஜபா⁴ஸ்கர: ।
சதுர்வர்ணநமஸ்யஶ்ச சதுராஶ்ரமபூஜித:॥ 93॥
இதி ஆதி³லீலாநாமாநி ।

மத்⁴யலீலாநாமாநி ।
ஶ்ரீவ்ரு’ந்தா³வநக:³ ப்ரேமவிஹ்வலோ பா³ஹ்யவிஸ்ம்ரு’தி: ।
ராட⁴பூ⁴மிப்⁴ரமோ க³ங்கா³யமுநாபா⁴வத³ர்ஶந:॥ 94॥
ஆசார்யக்³ரு’ஹபி⁴க்ஷாக்ரு’ந்நிஶாகீர்தநகாரக:
மாத்ராதி³ஸர்வமிலநோ நீலாத்³ரிக³மநோத்ஸுக:॥ 95॥
தே³வதாப்ரதிமாத³ர்ஶீ லீலாத³ர்ஶீ ஜநப்ரிய: ।
மாத⁴வாக்²யாநஸம்ஶ்ரோதா விக்³ரஹாக்²யாநகஶ்ரவா:॥ 96॥
ப⁴க்³நத³ண்ட:³ ஶுத்³த⁴தநுரேகாகீ ச நிராஶ்ரமீ ।
தா³ருப்³ரஹ்மஸமீபஸ்தோ² தா³ருவிக்³ரஹத³ர்ஶக:॥ 97॥
ஜக³ந்நாத²த³ஶாஜ்ஞாநோ பா⁴வஸிந்து⁴ப்ரலீநதீ:⁴ ।
ஸார்வபௌ⁴மதீ⁴ரப்ரஸாத³க: தீ³ர்க⁴காலாநுசேதந:॥ 98॥
நித்யாநந்தா³நுமிலநோ ஜக³தா³நந்த³வீக்ஷித: ।
முகுந்த³மிலந:ஸார்வபௌ⁴மதீ⁴ரக்³ரஸாத⁴க:॥ 99॥
கருணாஸாக³ர:ஸார்வபௌ⁴மைஶ்வர்யாத்மத³ர்ஶக: ।
அவாசீதீர்த²க³ந்தா ச வைஷ்ணவப்ராணநாயக:॥ 100॥
வாஸுதே³வவ்யாதி⁴ஹரோ ஜீ வாஸுதே³வாம்ரு’தப்ரத:³ ।
ந்ரு’ஸிம்ஹஸ்தோதா க்ரு’ஷ்ணநாமப்ரவர்தந:॥ 101॥
ப்ராப்தகோ³தா³வரீதீரோ வநவ்ரு’ந்தா³வநப்⁴ரம: ।
ராமாநந்த³ஸம்மிலநோ ராமாநந்த³ஸுஸம்ஸ்துத:॥ 102॥
ராமாநந்த³தா³லாபோ ராமாநந்த³ப்ரஸாத³க்ரு’த் ।
ஸாத்⁴யஸாத⁴நதத்த்வஜ்ஞ:ஸாத்⁴யஸாத⁴நப்ரு’ச்ச²க:॥ 103॥

ராமாநந்த³ஹ்ரு’த³ம்ம்போ⁴ஜஸர்வதத்த்வப்ரபா⁴கர: ।
ராமாநந்தோ³த்தரஶ்ரோதா ராமாநந்த³வஶீக்ரு’த:॥ 104॥
ராமாநந்த³க⁴நஶ்யாமகௌ³ரமூர்திப்ரத³ர்ஶக:
வித்³யாபுரஜநத்ராதா அப⁴க்தஜநப⁴க்தக்ரு’த் ॥ 105॥
தீர்தீ²க்ரு’த்தீர்த²க³ஸ்தீர்தீ²ஸத்தீர்த²ஸ்தீர்த²பாவந: ।
தீர்த²ஸ்நாயீ தீர்த²த³ர்ஶீ த்ரைவித்⁴யஜநப⁴க்தக்ரு’த் ॥ 106॥
மல்லிகார்ஜுநபூ⁴தேஶத³ர்ஶீ ஶைவேஷ்டப⁴க்தக்ரு’த் ।
தா³ஸராமமஹாதே³வத³ர்ஶீ வைஷ்ணவகாரக:॥ 107॥
த்ரிமல்லத்ரிபதீ³த³ர்ஶீ பாஷண்டி³த³லநோத்ஸுக: ।
ஶ்ரீவைஷ்ணவதத்த்வவாதி³க்ரு’ஷ்ணப⁴க்திப்ரதா³யக:॥ 108॥
அஹோப³லந்ரு’ஸிம்ஹாதி³விஷ்ணுவிக்³ரஹத³ர்ஶக: ।
ஶ்ரீஸித்³த⁴வடக³ந்தா ச ஶ்ரீஸீதாபதித³ர்ஶக:॥ 109॥
ராமநாமஜபத்³விப்ரக்ரு’ஷ்ணநாமப்ரவர்தக:
ஸ்கந்த³க்ஷேத்ரஸ்கந்த³த³ர்ஶீ ஶ்ரீத்ரிவிக்ரமத³ர்ஶக:॥ 110॥
வ்ரு’த்³த⁴காஶீஶிவாலோகீ ப³ஹுவிப்ரபுராக³ம: ।
ப⁴க்திஶஸ்த்ரீ ஸுதேஜஸ்வீ அஸச்சா²ஸ்த்ரநிக்ரு’ந்தந:॥ 111॥
க³ர்விக³ர்வஹரோக³ர்வீ க³ர்வீ ச ஸர்வக³ர்வஹா ।
த³ர்பஹா த³ர்பதோ³ த்³ரு’ப்தோ ஜயீ ஜேதா ஜயப்ரத:³॥ 112॥
பாஷண்ட³நிக்³ரஹோ மாயாவாத³ஸித்³தா⁴ந்தக²ண்ட³க: ।
பௌ³த்³தா⁴சார்யஜயீ பௌ³த்³த⁴மதக²ண்ட³நகாரக:॥ 113॥
பு³த்³தா⁴ம்ஶீ பு³த்³தி⁴மாந் பு³த்³தா⁴வதாரீ பௌ³த்³த⁴நிக்³ரஹ: ।
பௌ³த்³தா⁴நுக்³ராஹகோ பௌ³த்³த⁴த்ராதா ச பௌ³த்³த⁴ஜீவந:॥ 114॥
வேங்கடேஶ்வரத³ர்ஶீ ச ப³ஹுதீர்தா²டநோத்ஸுக: ।
ஶிவகாஞ்சீக³ம:ஶைவஶாக்தவைஷ்ணவகாரக:॥ 115॥
விஷ்ணுகாஞ்சீக³ம:ஶ்ரீமத்³விஷ்ணுஸ்துதிபராயண: ।
க்ரு’ஷ்ணப⁴க்திப்ரதோ³ ரங்க³நாத²த³ர்ஶீ ஸதா³ஶ்ரய:॥ 116॥
ரங்க³க்ஷேத்ரவாஸீ ச வேங்கடப்ரியக்ரு’த்ஸுக:² ।
ப⁴ட்டஸம்ஶயச்சே²த்தா க்ரு’ஷ்ணதத்த்வோபதே³ஶக:॥ 117॥

ப⁴க்தபாட²ஶ்ரவாநந்தீ³ ப⁴க்தபாட²கஶிக்ஷக: ।
விப்ரவிஶ்வாஸதா³தா ச ஸீதாதத்த்வோபதே³ஶக:॥ 118॥
விப்ரஜீவநஸம்ரக்ஷோ ப⁴க்தவிப்ரபரிஷ்டுத: ।
அநேகத³க்ஷிணாடாடஶ்சாநேகதீர்த²த³ர்ஶந:॥ 119॥
க்ரு’ஷ்ணதா³ஸஸமுத்³த⁴ர்தா ப⁴ட்டமாரிஜநார்த³ந: ।
ஶ்ரீப்³ரஹ்மஸம்ஹிதாச்யாயலாப⁴க்ரு’த்³வைஷ்ணவாத்³ரு’த:॥ 120॥
மாத்⁴வக³ர்வக²ர்வகர: கர்மஜ்ஞாநப்ரதூ³ஷக: ।
ஸ்வர்கா³பவர்க³நரகதுல்யஜ்ஞாபக ஆர்திஹா ॥ 121॥
ஶங்கராரண்யஸந்த்யாஸிப்⁴ராதா ஶ்ரீரங்க³ஸௌக்²யத:³ ।
க்ரு’ஷ்ணகர்ணாம்ரு’தாஸ்வாதீ³ஶ்ரீகர்ணாம்ரு’தலாப⁴க்ரு’த் ॥ 122॥
ஸப்ததாலபரிஷ்வங்க:³ஸப்ததாலவிமோசந: ।
ராமாவதாரவிக்²யாதி: காஶீமிஶ்ரப்ரஸாத³க்ரு’த் ॥ 123॥
காஶீமிஶ்ரார்பிதப்ராணத⁴நகே³ஹபதா³ம்பு³ஜ: ।
காஶீமிஶ்ரஷடை³ஶ்வர்யபூர்ணவிக்³ரஹத³ர்ஶக:॥ 124॥
ப⁴க்தாத்மதோ³ ப⁴க்தஸங்கீ³ ப⁴க்தாப்யோ ப⁴க்தஜீவந: ।
ஶ்ரீமத்³விஷ்ணுப்ரஸாதா³ஶீ ப்ரஸாத³கு³ணவர்ணக:॥ 125॥
நீலாசலஜநாநந்தீ³ நீலாசலஜநப்ரிய: ।
ப⁴வாநந்தே³ஶ்வரோ வாணீநாத²ஸேவ்யோ வரப்ரத:³॥ 126॥
ஸ்வரூபாநந்த³தோ³ ப்⁴ரு’த்யகோ³விந்த³க்ரு’தஸேவந: ।
ப்³ரஹ்மாநந்த³ப³ஹிர்வாஸப்ரதா³தா வேஶஶோத⁴க:॥ 127॥
ஶூந்யத்⁴யாநதிரஸ்கர்தா க்ரு’ஷ்ணைகத்⁴யாநஸித்³தி⁴த:³ ।
விதி⁴ஹேயோபதே³ஷ்டா ச ராக³மார்கோ³பதே³ஶக:॥ 128॥
ஸ்வவர்க³மிலநோ ப⁴க்தப்ரேமாலிங்க³நதத்பர: ।
அமாநீ மாநதோ³ மாந்ய:அமாநிஜநமாநத:³॥ 129॥
அத்³வைதப்ரேமஸம்ஶ்லேஷோ வாஸுதே³வப்ரமோத³க: ।
ஜக³தா³நந்த³காருண்ய: ஶங்கரஸ்நேஹகாரக:॥ 130॥
ஶ்ரீவாஸப்ரீதித:³ ப்ரீத:ஶ்ரீவாஸஸ்நேஹபா⁴ஷண: ।

ஶிவாநந்தா³நுராகீ³ ச முராரிந்தே³ஹமார்ஜக:॥ 131॥
வக்ரேஶ்வரப்ரீதமநா நாராயணபரப்ரிய: ।
ஶ்ரீமத்பண்டி³தஸம்ஹ்லாதோ³ பு³த⁴ராக⁴வஸுப்ரிய:॥ 132॥
வாஸுமாத⁴வகோ³விந்த³கோ⁴ஷகீர்தநஸுப்ரிய: ।
ஶுக்லாம்ப³ரப்ரேமத:³ஶ்ரீகாந்தநாராயணப்ரிய:॥ 133॥
ஶ்ரீநரவிஜயார்ஹ:ஶ்ரீந்ரு’ஸிம்ஹாநந்த³நந்த³த:³ ।
வல்லப⁴ஸேநஸுக²த:³ புருஷோத்தமநந்த³த:³॥ 134॥
ஸஞ்ஜயாநந்த³த:³ஸத்யராஜகா²நக்ரு’பாகர: ।
ராமாநந்த³வஸுப்ரீதோ முகுந்த³தா³ஸஸுப்ரிய:॥ 135॥
ஶ்ரீரகு⁴நந்த³நப்ரீத:ஶ்ரீமந்நரஹரிப்ரிய: ।
க²ண்ட³வாஸிசிரஞ்ஜீவதா³ஸ்யத:³ஸ்வஜநப்ரிய:॥ 136॥
ஸுலோசநப்ரியோ ப⁴க்தஶ்லேஷ:ஆத்மரதிப்ரத:³ ।
ஆசார்யரத்நகு³ணகோ³ வித்³யாநிதி⁴கு³ணக்³ரஹ:॥ 137॥
விநயீ விநயாஸக்தோ ஹரிதா³ஸபரப்ரீதி: ।
ஹரிதா³ஸபரப்ரீதி: ப்ரஸாத³பரிவேஷண:॥ 139॥
ஸப⁴க்தக³ணஸம்ந்யாஸிப்ரஸாதா³ந்நாதி³ப⁴க்ஷக:
மஹாந்ரு’த்யோ மஹாப்ரேமா ஸங்கீர்தநமஹோஜ்ஜ்வல:॥ 140॥
நீலாசலஜநாநந்த³தா³தா க்ரு’தமஹோத்ஸவ: ।
ப்ரஸாத³வண்டகோ தி³வ்யலீலாகாரீ ஸுக²ப்ரத:³॥ 141॥
ஸ்வதந்த்ர: ப்ரேமதந்த்ரஶ்ச ப⁴க்ததந்த்ர:ஸத³க்³ரணீ: ।
ந்ரு’பநந்த³ஸந்தோஷீ ஶ்ரீமந்மந்தி³ரமார்ஜக:॥ 142॥
ஶ்ரீஸிம்ஹாஸநஸம்ஸ்காரீ ஸம்ஸ்காரகார்யம்ஶிக்ஷக: ।
ஸங்காத்³த³ண்ட³ந்ரு’த்யகாரீ ஸாத்விகசிஹ்நவ்ரு’க் ॥ 143॥
பூ⁴கம்பகரந்ரு’த்யஶ்ச கோ³பாலசேதநாப்ரத:³ ।
போ⁴க்தா போ⁴ஜயிதா ஶாகப்ரியோऽத்யுத்தமபோ⁴ஜ்யபு⁴க் ॥ 144॥
ஜக³தா³நந்த³ஸந்தோஷீ ப⁴க்தோபஹ்ரு’திப⁴க்ஷக: ।
ரத²ஸ்த²விஷ்ணுஸந்த்³ரஷ்டா ரத²யாத்ராமஹோத்ஸவீ ॥ 145॥

வைஷ்ணவப்⁴ரக⁴டாநந்தோ³ நாமாஶ்ருஜலவர்ஷ: ।
உத்³த³ண்ட³ந்ரு’த்யகாரீ ச தி³வ்யத்ஸாத்த்விகலக்ஷண:॥ 143॥
யுக³பத்³த³லஸந்த³ர்ஶீ யுக³பத்³த³லஸப்தக:³ ।
லீலாவிவர்தபா⁴வஜ்ஞோ லாலஸாஶ்லோகபாட²க:॥ 147॥
ப்ரதாபருத்³ரகருண:ஸ்தி²ரஸ்யந்த³நசாலக: ।
இந்த்³ரத்³யும்நஜலக்ரீடோ³ऽத்³வைதஶேஷஶயேஶய:॥ 148॥
ஸுந்த³ராசலக³ந்தா ச ரஸதத்த்வ ஸுக²ஶ்ரவா: ।
தா³மோத³ரஸஹாலாப: ஶ்ரீவாஸவர்ணநஶ்ரவா:॥ 149॥
ஶ்ரீராத⁴யோகு³ணஶ்ரோதா ராதி⁴காப்ரேமவிஹ்வல: ।
வஸுஸத்யாதே³ஶகரோ வஸுஸத்யக்ரு’பாகர:॥ 150॥
பூஜாஶேஷதுலஸ்யாத்³யத்³வைதாசார்யப்ரபூஜக: ।
முக²வாத்³யகரோऽத்³வைதபி⁴க்ஷாநித்யநிமந்த்ரித:॥ 151॥
கோ³பவேஶத⁴ர: க்ரு’ஷ்ணஜந்மக⁴ஸ்ரமஹோத்ஸவீ ।
ஸநித்யாநந்த³லகு³ட³சாலகோ விஜயோத்ஸவீ ॥ 152॥
ஹநுமத்பரமாஶோ ராஸதீ³போத்ஸவாதி³க ।
ஸ்வப⁴க்தஸம்மாநயிதா மாபராத⁴க்ஷமாபந:॥ 153॥
பு⁴க்தாந்நஜ்ஞாபக: க்ரு’ஷ்ணப்ராணநாத²பத³ப்ரிய: ।
கு³ணராஜாதிவிந வஸுஸத்யோபதே³ஶக:॥ 154॥
ப⁴க்தசிஹ்நேபதே³ஷ்டா ச நாமமாஹாத்ம்யவர்ணக: ।
ஶ்ரீநரஹரிஸந்துஷ்ட:ஸார்வபௌ⁴மோபதே³ஶக:॥ 155॥
வாசஸ்பத்யுபதே³ஷ்டா ச ஶ்ரீமுராரிபரீக்ஷக: ।
வாஸுதே³வகு³ணாக்ரு’ஷ்டோ வைஷ்ணவப்ராணநாயக:॥ 156॥
ஸ்வப⁴க்தகு³ணவக்தா ச ப⁴க்தாநுக்³ரஹகாதர: ।
க³தா³த⁴ரகு³ணாக்ரு’ஷ்டோ ப⁴க்தவிச்சே²த³காதர:॥ 157॥
புர்யாதி³ஸஹஸம்வாஸீ ஸார்வபௌ⁴மாநுரோத⁴ப்⁴ரு’த் ।
ப⁴ட்டபி⁴க்ஷாநுமோதீ³ ச ப்ரசுராந்நாதி³போ⁴ஜக:॥ 158॥
அமோகா⁴க:³க்ஷமோऽமோகா⁴பராத⁴பரிப⁴ஞ்ஜந: ।
அமோக⁴ப்ராணதோ³ऽமோக⁴நிஜப⁴க்திப்ரதா³யக:॥ 159॥

ப⁴க்தேச்சா²பூரகோ கௌ³ட³கௌ³ரப⁴க்தாநுமிஶ்ரண: ।
ப்ரதாபருத்³ரஸந்த்ராதா ம்லேச்ச²ராஜப்ரஸாத³க்ரு’த் ॥ 160॥
நாவிகாநுக்³ராஹகஶ்ச குலியாக்³ராமதாரக: ।
து³ஷ்டகோ³பாலசாபாலக்ரு’மிகுஷ்டநிவாரக:॥ 161॥
அத்³வைதாலயக³ந்தா ச ஶசீது:³கா²ந்தகாரக: ।
ஶசீத³ர்ஶநதா³தா ச ஶசீப்ரீதிவிவர்த⁴ந:॥ 162॥
ரூபஸநாதநக்³ராஹி ரகு⁴நாத²க்ரு’பாகர: ।
ப³லப⁴த்³ரைகார்த²ஶ்ச ஹிம்ஸ்ரஸேவ்யபத²க்ரம:॥ 163॥
வ்யாக்⁴ராதி³மத்⁴யக³ந்தா ச பஶுகீர்தநகாரக: ।
ம்ரு’க³ஸங்கீ³ ம்ரு’க³ஸகோ²ஹிம்ஸ்ராஹிம்ஸ்ரைகவர்தந:॥ 164॥
மயூராத்³யநுஸங்க³ஶ்ச திர்யக்கௌதுகத³ர்ஶக: ।
ந்ரு’த்யகீ³தாநந்த³க³தி: ப்ரபு²ல்லத்³ருலதாத்⁴வநி:॥ 165॥
ஜங்க³மாஜங்க³மாநந்த³தா³தா வநக³திப்ரிய: ।
மஹாநந்த³நகோ³ வந்யகந்த³ஶாகப²லப்ரிய:॥ 166॥
வநமார்க³ஸுகா²ஸ்வாதீ³ வநக்³ராமிஸுப⁴க்தித:³ ।
வாராணஸீதீர்த²க³ஶ்ச தபநாதிஸுக²ப்ரத:³॥ 167॥
ஶ்ரீமணிகர்ணிகாஸ்நாயீ ஶ்ரீவிஶ்வேஶ்வரத³ர்ஶக: ।
பி³ந்து³மாத⁴வஸந்த³ர்ஶீ தபநாலயபாவந:॥ 168॥
சந்த்³ரஶேக²ரஸம்பூஜ்யோ பி⁴க்ஷார்த²ப்³ரஹ்மவஞ்சக: ।
க்ரு’ஷ்ணாபராத்⁴யத்³ரு’ஷ்டஶ்ச மாயாவாதி³விட³ம்ப³க:॥ 169॥
ப்ரயாக³தீர்த²ஸ்நாயீ ச வேணீமாத⁴வத³ர்ஶக: ।
மது²ராநக³ரீத³ர்ஶீ மது²ராப்ரணமஸ்கர::॥ 170॥
விஶ்ராமதீர்த²ஸுஸ்நாயீ ஶ்ரீமத்கேஶவத³ர்ஶக: ।
புரீஶிஷ்யாநுமிலித: புரீஶிஷ்யப்ரதோஷக:॥ 171॥
யமுநாத்³வாத³ஶயுக³தீர்த²ஸ்நாநபராயண:

கோ³கர்ணாதி³கத³ர்ஶீ ச விப்ரஸங்கீ³ வநப்⁴ரமீ ॥ 172॥
கோ³க⁴டாவேஷ்டிதோ கோ³ऽங்க³ஸேவீ ம்ரு’க³க³ணாத்³ரு’த: ।

பிகாதி³கீ³யமாநஶ்ச ஶிகி²ந்ரு’த்யப்ரத³ர்ஶித:॥ 173॥
சாருபு²ல்லலதாகு³ல்மஸேவிதஶ்ரீபதா³ம்பு³ஜ: ।
வ்ரு’க்ஷகு³ல்மலதாஶ்லேஷீ ஶாரீஶுகபத்³யஶ்ரவா:॥ 174॥
ஶஶ்வத்ப்ரேமாவிஷ்டசித்தோ ராதா⁴குண்டை³ஷணோந்முக:² ।
லுப்தகுண்டோ³த³கஸ்நாயீ ஶ்ரீகோ³வர்த⁴நத³ர்ஶக:॥ 175॥
கி³ரிப்ரத³க்ஷிணகர:ஶைலகோ³பாலத³ர்ஶக: ।
ஸர்வகுண்ட³ ஜலஸ்நாயீ ராஸமண்ட³லத³ர்ஶக:॥ 176॥
ப்ராசீநதிந்திடீ³வ்ரு’க்ஷதலவிஶ்ராமகாரக: ।
க்ரு’ஷ்ணதா³ஸகு³ணாக்ரு’ஷ்ட: க்ரு’ஷ்ணதா³ஸக்ரு’பாகர:॥ 177॥
நிர்விஶேஷாத்³வயப்³ரஹ்மவாத³வாத³நிராஸக்ரு’த்
ஸப்⁴ரு’த்யம்லேச்ச²ஸந்த்ராதா ஶ்ரீரூபவல்லபா⁴ங்கீ³க்ரு’த் ॥ 178॥
ஶ்ரீரூபஶக்திஸஞ்சார:ஶ்ரீரூபப⁴க்திஶிக்ஷக: ।
ஶாந்தாதி³ரஸதத்த்வஜ்ஞ: ஶாந்தாதி³ரஸவர்ணக:॥ 179॥
மாது⁴ர்யாதிப்ரிய: ப்ரேமப⁴க்திதத்த்வோபதே³ஶக: ।
ஸநாதநாநுகம்பஶ்ச ஸநாதநஸுஶிக்ஷக:॥ 180॥
நி:ஸீமகருணாபூர்ண:ஸர்வதத்த்வப்ரகாஶக: ।
ஶுத்³த⁴வைராக்³யதா³தா ச நிஜப⁴க்தவிஶோத⁴க:॥ 181॥
ஸநாதநகு³ரு:ஸர்வஶாஸ்த்ரஸித்³தா⁴ந்தகாரக: ।
ஸநாதநாதே³ஶகரோ நிஜப⁴க்தேஷ்டஸித்³தி⁴த:³॥ 182॥
ந்யாஸ்யந்தர்த்³ரவக்ரு’ந்மாயாவாதி³ப⁴க்திப்ரதா³யக: ।
ஸூத்ரமுக்²யார்த²கர்தா ச ப்ரகாஶாநந்த³ப⁴க்தித:³॥ 183॥
ப்ரகாஶாநந்த³ஸந்த்ராதா காஶீநிஸ்தாரகாரக: ।
ஸுபு³த்³தி⁴தாரக: காஶீவாஸிவைஷ்ணவகாரக:॥ 184॥
இதி மத்⁴யலீலாநாமாநி ।

அந்த்யலீலாநாமாநி

ஶிவாநந்த³நஸ்த்ராதா ரூபநாடகஸம்ஶ்ரவா: ।
ப⁴க்தாவேஶோ ப⁴க்ததா⁴மாவிர்பா⁴வோ நகுலாந்தர:॥ 185॥

ப்ரத்³யும்நப⁴க்தாவிர்பா⁴வ: ஶிவாநந்த³ப்ரபோ³த⁴ந: ।
ஶிவாநந்த³த்³வைத⁴ஹரோ ஹரிதா³ஸஸுத³ண்ட³த:³॥ 186॥
ஹரிதா³ஸப்ரஸாத³ஶ்ச ச²லஸ்வஜநஶிக்ஷக: ।
ப⁴க்தவாக்யத³ண்ட³ஸஹோ மாத்ரு’ஸந்தோஷதா³யக:॥ 187॥
ஸ்வப⁴க்தாத் ஸ்வகு³ணஶ்ரோதா ஸ்வப⁴க்தகு³ணபா⁴ஷக: ।
ஸமர்பிதஸ்வப⁴க்தாங்கோ³ ப⁴க்தஜீவநரக்ஷக:॥ 188॥
ஸநாதநாதே³ஶத³ஶ்ச ப⁴க்தாங்க³மிலநாக்³ரஹ: ।
ஸ்வப⁴க்தலாலகோ ப⁴க்தவபுர்நிர்மலகாரக:॥ 189॥
லுப்ததீர்தோ²த்³தா⁴ரயிதா ரகு⁴நாத²ப்ரஸாத³த:³ ।
ராக⁴வாநந்த³தா³தா ச ரகு⁴நாதா²க⁴க²ண்ட³ந:॥ 190॥
ரகு⁴நாதோ²பதே³ஷ்டா ச ப⁴ட்டக³ர்வவிக²ண்ட³ந: ।
பூதஹ்ரு’த்³வல்லப⁴த³யோ தா³ரா ப⁴ட்டதை³ந்யஸுஸம்ஸ்துத:॥ 191॥
க³தா³த⁴ரப்ராணநாதோ² ஜக³தா³நந்த³சாபல: ।
ப⁴வாநந்தா³த்மஜத்ராதா முந்யாதி³த்³ரு’ஷ்டவிக்³ரஹ:॥ 192॥
நித்யாநந்தா³தி³மிலிதோ நரேந்த்³ரஜலகே²லந: ।
த³மயந்தீராதக்³ராஹீ ஓட்³ரகீ³தாநுமோத³ந:॥ 193॥
ப்⁴ரு’த்யார்திஹா ப்⁴ரு’த்யபாலோ ப்⁴ரு’த்யதோ³ஷாநுமோத³ந: ।
ப்⁴ரு’த்யஸேவாதிஸந்துஷ்ட ப்⁴ரு’த்யகோ³விந்த³ஸேவித:॥ 194॥
ஹரிதா³ஸோக்ரமோந்மாதோ³ஹரிதா³ஸாந்த்யகர்மக்ரு’த் ।
ஹரிதா³ஸோத்ஸவாநந்தோ³ஹரிதா³ஸப்ரஸாத³க்ரு’த் ॥ 195॥
ஶிவாநந்த³மஹாநந்த:³ ரகு⁴நாத²த³யாகர: ।
ஶ்ரீக்ரு’ஷ்ணவிரஹோந்மாதோ³ கோ³பீவ விரஹாதுர:॥ 196॥
ப்ரேமாத்³பு⁴தவிகாரஶ்ச காலீதா³ஸமஹாக்ரு’ப: ।
புரீதா³ஸாநுகம்பஶ்ச கூர்மாங்கோ³ கோ³ஷ்ட²பா⁴வந:॥ 197॥
மாத்ரு’ப⁴க்தாக்³ரக³ண்யஶ்ச மாத்ரு’தோஷணதத்பர: ।
ஸமுத்³ரவாரிபதநோ தீ⁴வரப்ரேமதா³யக:॥ 198॥
வ்ரு’ஷபா⁴நுஸுதாவேஶோ தி³வ்யோந்மாத³ப்ரத³ர்ஶந: ।
க்ரு’ஷ்ணாங்க³ஸௌரப⁴க்⁴ராதா க்ரு’ஷ்ணத³ர்ஶநலாலஸ:॥ 199॥

ஸ்வஶ்லோகார்த²ரஸாஸ்வாதீ³ பா³ஹ்யசக்ஷுரத³ர்ஶந: ।
ப⁴க்தத³ர்ஶநதோ³ தி³வ்யதா⁴மஸ்தோ² தி³வ்யத³ர்ஶந:॥ 200॥
ஸர்வாபராத⁴ஶமநோ ப⁴க்தஹ்ரு’த்கமலஸ்தி²த: ।
அநந்தாதி³த்யஸங்காஶ:ஸ்வபாதா³ம்பு³ஜதா³ஸ்யத:³॥ 201॥
ஸ்ம்ரு’தஸர்வாக⁴ஶமந: கீர்திதப்ரேமப⁴க்தித:³ ।
ஹரிஸங்கீர்தநாரம்ப⁴ப்ரேமநாமாபி⁴கீர்தந:॥ 202॥
பரம்பராப⁴க்தக³ணப்ரேமப⁴க்திப்ரவர்த⁴ந: ।
ஆகலிப்ரேமநாமாபி⁴கீர்தந:ஸாத்த்விகப்ரிய:॥ 203॥
ஸங்கீர்தநமஹாயஜ்ஞைர்யஜ்யோऽபர்யாப்தவர்ணந:॥ 204॥
இத்யந்த்யலீலாநாமாநி ।
ஏதத் ஸஹஸ்ரநாம்நாம் ச ஶ்ரீசைதந்யபராத்மந: ।
ய: படே²த் ப்ரயதோ பூ⁴த்வா ஸ பரம் பத³மாப்நுயாத் ॥ 205॥
முக்த:ஸர்வாபராதே⁴ப்⁴ய: ப்ரேமப⁴க்தியுதோ ப⁴வேத் ।
தே³ஹாந்தே க்ரு’ஷ்ணசைதந்யஸ்ம்ரு’திர்ப⁴வதி ஶாஶ்வதீ ॥ 206॥
பா²ல்கு³ந்யாமர்சயித்வா ய ஏகாவ்ரு’த்த்யா படே²ஜ்ஜந: ।
யத்³யத் காமயதே காமம் லப⁴தே தத³யத்நத:॥ 207॥
நாமஸங்கீர்தநம் யஸ்ய ப்ரேமப⁴க்திவிவர்த⁴நம் ।
பூஜா ச தா³ஸ்யதா³ தஸ்ய தம் ஶ்ரீகௌ³ரமஹம் ப⁴ஜே ॥ 208॥
க்ரு’ஷ்ணாய கௌ³ரவர்ணாய ஹரயே ரஸரூபிணே ।
ஹரிப⁴க்தஶரண்யாய ப்ரேமதா³ய நமோ நம:॥ 209॥
இதி ஶ்ரீசைதந்யதா³ஸசிரஞ்ஜீவீஸர்வாதி⁴காரி-விரசிதம்
ஶ்ரீக்ரு’ஷ்ணசைதந்யசந்த்³ரஸஹஸ்ரநாமஸ்தோத்ரம் 3ஸம்பூர்ணம் ।

